
 

 

 

 

 

 

 

 

 

 

 

 

 

 

 

Umsókn um lóð við Arnarnesvog 

Undirritaður sækir hér með um byggingarrétt á lóð fyrir veitingahús 

við Arnarnesvog fyrir hönd Ingvars og Kristjáns ehf., kt. 660399-

2089.  

Um er að ræða lóð við Ránargrund sem er 4.089 m2 að stærð með 

byggingarrétti fyrir veitingahús sem er allt að 500 m2 að stærð. 

Verð fyrir byggingarétt er 19.194.568 kr. (m.v. feb. 2016), 

gatnagerðagjöld innifalin (9.597.284 kr.). 

 

 

 

Ingvar Geirsson, framkvæmdastjóri 

Ingvar og Kristján ehf. 

Kt. 660399-2089 

Trönuhrauni 7c 

220 Hafnarfirði 

Ingvar og Kristján ehf. 

Ingvar og Kristján ehf. var stofnað árið 1999 af þeim Ingvari 

Geirssyni kt. 180255-7299 og Kristjáni Sverrissyni 201257-4689 

húsasmíðameisturum. Fyrirtækið er byggingarfélag og hefur á 

undanförnum árum byggt yfir 150 glæsilegar íbúðir á almennum 

markaði í Hafnarfirði og Garðabæ. Má þar telja fjölbýlishús við 

Fjarðargötu 19, Burknavelli 1 og Norðurbakka 5 í Hafnarfirði. Einnig 

hefur fyrirtækið tekið að sér annars konar verkefni, svo sem 

nýbyggingu atvinnuhúsnæðis og endurgerð sögulegrar byggingar í 

Hafnarfirði.  

Núna vinnur fyrirtækið að nýbyggingu, fjölbýli við Holtsveg 51 í 

Urriðakotsholti í Garðabæ sem eru áætluð verklok haust 2016. 

 

Ingvar og Kristján ehf. eru þekktir fyrir traust og örugg vinnubrögð, 

vandaðan frágang og efndir á umsömdum afhendingartíma.  

 

Upplýsingar um fjárhag  

Ingvar og Kristján ehf. var valið eitt af framúrskarandi fyrirtækjum 

Credit Info fyrir árið 2015, en um er að ræða greiningu sem sýnir 

hvaða íslensk fyrirtæki teljast til fyrirmyndar að teknu tilliti til þátta 

sem varða rekstur og stöðu þeirra.  

Um ræðir traustan rekstur og sterka fjárhagsstöðu (sjá viðhengi I – 

Ársreikningur 2015).  

Veitingarekstur 

Viðræður eru hafnar við veitingafyrirtækið Vagninn 1935, 

kt. 650913-0270, sem er í eigu Guðmundar Viðarssonar. 

Guðmundur útskrifaðist sem matreiðslumeistari árið 1984 frá 

Múlakaffi og hefur rekið Kaffivagninn, Grandagarði 10, í Reykjavík, 

frá 2013 með ört vaxandi veltu frá því að hann tók við rekstrinum. 

Áður hafði Guðmundur verið aðallega í veiðihúsarekstri við afar 

góðan orðstír, og má þar nefna veiðihúsin við Norðurá, Hítará, 

Langá og Laxá í Dölum. 

 

Lýsing á hugmynd  

Hugmyndin er fjölnota veitingahús með hagsmuni íbúa Garðabæjar 

í fyrirrúmi. Kaffi- og veitingasalan mun vera hluti af fjórum 

opnanlegum rýmum sem hægt verður að stækka og minnka eftir 

þörfum og nýta. Tilvalið fyrir fundarhöld, ráðstefnur og veisluhöld. 

Þá verður hægt að stækka allt rýmið í einn stóran glæsilegan 

veislusal. Sérstök áhersla verður lögð á létt og notalegt andrúmsloft 

í fallegu umhverfi. Hönnunin á húsinu býður upp á mikið útsýni á 

alla kanta þar sem birtan flæðir inn og yfir rýmið og náttúrufegurðin 

mun fá að njóta sín. 

  

Starfrækt verður fjölskylduvænt kaffihús með gott úrval af 

heimabökuðum kökum og sætmeti með kaffinu ásamt hollari 

kostum. Á veitingastaðnum verður boðið upp á léttan hádegisverð, 

samlokur, kaffi og aðra drykki yfir daginn en á kvöldin verður þar 

rekinn fullgildur veitingastaður með matseðli þar sem Guðmundur 

Viðarsson, matreiðslumeistari, mun töfra fram létta og ljúffenga 

rétti.  Áhersla í matargerð er á íslenskt gæðahráefni með alþjóðlegu 

ívafi.  

Á þessum stað munu íbúar Garðabæjar og aðrir geta setið bæði inni 

og úti á stórri og skjólsælli verönd og notið góðra veitinga með 

stórbrotið útsýni og fylgst með fuglalífi og  fegurðinni 

í  síbreytilegum sjónum og um leið myndað sérstök tengsl við 

náttúruna og útivistarsvæðin sem Sjálandshverfið og Arnarneslækur 

bjóða uppá. 

 

Rekstrar- og fjármögnunaráætlun 

Áætlunin gerir ráð fyrir að í húsinu verði rekin tvíþætt 

veitingastarfsemi, annars vegar veisluþjónusta í sölum sem rúmi allt 

að 250 gesti í senn og hins vegar sala veitinga í formi kaffihúss og 

hefðbundins matsölustaðar. Gert er ráð fyrir að gestir í 

veisluþjónustu geti verið um 1.000 - 1.200 að jafnaði á mánuði og 

gestir í veitingahlutanum 1.200 - 1.500 að jafnaði á mánuði. 

Áætlanir gera ráð fyrir að mánaðarleg leiga til veitingarekstursins 

yrði um 2 mkr. á mánuði. Miðað við þessar forsendur má áætla að 

afkoma veitingarekstrarins verði þannig: 

 

Sala veitinga      kr.  150.000.000 

Hráefnis- og launakostnaður    kr.  -82.500.000 

Leiga        kr.  -24.000.000 

Annar rekstrarkostnaður    kr.  -30.000.000 

Afkoma fyrir leigu og fjármagnskostnað kr.   13.500.000 

Framkvæmd 

Um arkitektinn 

Meðfylgjandi teikningar í viðauka II - Teikningar eru gerðar af 

Guðmundi Gunnlaugssyni, arkitekt FAÍ og eiganda Archus slf., kt. 

681212-0860. Guðmundur og félagar hjá Archus hafa hannað yfir 

2.000 íbúðir á sl. 35 árum sem og byggingar fyrir margvíslega 

starfsemi. Af húsum í Garðabæ má nefna fjölmörg hús í Sjálandi, 

m.a. við Strikið, Vesturbrú, Löngulínu og Nýhöfn (sjá viðauka III – 

Arkitekt).  

Á síðustu árum hefur Guðmundur átt í góðu samstarfi við Gunnar 

Pál Kristinsson arkitekt og þeir unnið saman að Lundarsvæði við 

Nýbýlaveg, Urðarhvarf 6 og nú síðast uppbyggingu 400 íbúða í 

Kársnesi. Archus hefur fengið fjölmörg umhverfisverðlaun í 

Kópavogi og Hafnarfirði. 

 

Hugmyndir um byggingu 

Lóðin við Arnarnesvog er stórkostleg lóð með mögnuðu útsýni yfir 

hafið, til jökuls og inn til borgarinnar. Þá eru tengslin til fjörunnar og 

göngustígs mjög spennandi til útivistar og leikja.  

Í þessari frumtillögu (sjá viðhengi II - Teikningar) er lögð áhersla á 

margskonar nýtingu sala, lítið kaffihús í „hjarta hússins” tengt 

eldhúsi en veitingasalir, fundarherbergi og jafnvel bar á millilofti. 

Milliloftið tengist stórum þaksvölum yfir hluta hússins sem gefur 

spennandi möguleika til reksturs og gefandi afkomu. Þannig er hægt 

að hafa fjóra mismunandi sali til útleigu sem væru tilvaldir fyrir 

hádegisfundi, minniháttar ráðstefnur og kynningar sem og 

glæsilegan veitingastað. Rýmið gefur einnig möguleika á að opna á 

milli allra rýma og tengja fyrir stærri veislur og viðburði. Neðri 

hæðin tengist svo stórri verönd til suðurs og vesturs, þannig að 

útiveitingar á góðviðrisdögum væru aðdráttarafl fyrir Garðbæinga 

og þá sem um stíginn fara, sem og þá sem vilja njóta veitinga í 

einstöku umhverfi. 

 

Framkvæmdaráætlun 

Áætlun er um 14 mánaða tímabil frá afhendingu lóðar og þar til 

húsið er komið í stand fyrir rekstur. Hönnun, jarð- og sökklavinna, 

uppsteyping húss, innsetning glugga og glers er áætlað 10 mánaða 

ferli. Þá tekur við vinna innandyra, s.s. við gólfefni og innréttingar 

ásamt frágangi lóðar. 

 

Fjárfestingaráætlun 

Áætlaður kostnaður við byggingu 500 m2 veitingahúss, ásamt 

húsbúnaði og tækjum, í samræmi við meðfylgjandi útlitsteikningar 

er að okkar mati um 200 mkr. og skiptist þannig: 

 

Byggingaréttur með gatnagerðargjöldum  kr.     20.000.000 

Byggingakostnaður fasteignar   kr.   142.500.000 

Tækja- og húsbúnaður m.v. 250 gesti  kr.     32.500.000 

Samtals       kr.  195.000.000 

 

 
Ingvar og Kristján ehf. áætla að fjármagna bygginguna að 2/3 

hlutum með eigin fé og að 1/3 hluta með lánsfé frá viðskiptabanka 

félagsins (sjá Viðhengi IV – Vilyrði frá viðskiptabanka). 

Viðauki I – Ársreikningur 2015 

Viðauki II – Teikningar 

Viðauki III - Arkitekt 

  

S
kjal sótt af '0000000000' dags: 25.03 2026



 20 

Viðauki IV – Vilyrði frá viðskiptabanka 

